
Sanz presidenteak Zientzia, Teknologia eta Berrikuntza Asteen edizio berria inauguratu du
Aurten, beste edizioetako jarduerez gain, antzerki eta zientzia ziklo bat izango da, eta beste ziklo bat zinema dokumentala eta ibilbide zientifiko-teknologikoei buruz
Astelehena, 2009ko azaroaren 16a. Nafarroako Gobernuko Presidenteak, Miguel Sanz Serna jaunak, Nafarroako Zientzia Fakultatean Zientzia, Teknologia eta Berrikuntza Asteen edizio berria inauguratu du, Foru-Erkidegoan azaroaren 16tik 29ra izango direnak. Ekitaldian, Sanz presidenteaz gain, Nafarroako Unibertsitateko errektorea, Ángel Gómez Montoro, eta zentro bereko Zientzia Fakultateko dekanoa, Ignacio López Goñi, izan dira. Halaber, Berrikuntza, Enpresa eta Enplegua kontseilaria ere izan da, José María Roig Aldasoro jauna.
Behin hitzen txanda amaituta, bertaratutakoek zientziari buruzko argazki eta antzinako liburuen erakusketa bisitatu dute, Fakultatearen 50 urtemugaren omenez antolatutakoa, zabalik izango dena hurrengo bi asteetan.

Bere mintzaldian, Presidenteak unibertsitateen bultzada baloratu du, adierazi duenez, “Nafarroa Madrilekin batera I+D+Iren buru da, BPGren %1,98”. Sanzek adierazpen horiek egin ditu aipatu ondoren unibertsitateak “funtsezkoak direla Foru-Erkidegoaren garapen ekonomiko eta sozialerako”.
Bestalde, Presidenteak Zientzia -Teknologia-Enpresa sistemaren eragileen artean ezagueren transferentzia errazak eta eraginkorrak duen garrantzia azpimarratu du, era horretan, enpresak lehiakorragoak izateko eta, ondorioz, aberastasuna sortzeko gizarte osoarentzat. Zentzu horretan, Sanzek Zientzia, Teknologia eta Berrikuntzaren Asteak, eta oro har, garapen eremuko ikerkuntza, “gure erkidegoa egunetik egunera zabalagoa, sormen handiagokoa eta berrikuntza zabalagokoa” izateko nahia erakutsi du.
Guztiontzako jarduerak
         Zientzia, Teknologia eta Berrikuntza Asteak Espainian Zientzia eta Berrikuntza Ministerioak sustatutako ekimena da, eta Nafarroan Foru-Exekutiboak sustatutakoa, Berrikuntza, Enpresa eta Enplegu Sailaren bidez. Aurten, hitzaldi, jardunaldi, saio praktiko, mintegi eta gai desberdinei buruzko tailerrez gain, astronomiaren eta Darwinen urtea denez, ibilbide zientifiko-teknologikoak izango dira, zentro teknologiko eta sektoreko enpresa baterako bisita batekin; antzerki-zinema zikloa, haurrentzat Dürrenmatt-en “Fisikoak” eta Moliéren “Medikua makilakadak” antzeztuko dira, Nafarroako Unibertsitateko antzerki taldeen laguntzarekin; eta zinema dokumentala eta zientzia zikloan, ondoko adituen hitzaldiak izango dira: Joaquín Barba, Nafarroako Unibertsitatea Klinikako Kardiologia arloko espezialista; Bosco Imbert, UPNAko Ingurune naturaleko Zientziak Sailekoa, eta Juan Miguel Villarroel, Foresnako kudeatzailea.
Aurreko edizioan bezala, foru erkidegoan zeharko gai desberdinei buruzko astebururako ibilbideak antolatu dira, eta espezializatutako jardunaldiei dagokienez, Berrikuntza, Enpresa eta Enplegua Sailak, AMAINen bidez (Nafarroako Berrikuntza eta Teknologia Agentzia), alde batetik, laneko gosaria MITekin (Massachusettsko Institutu Teknologikoa) antolatu du. Horietan, zentro teknologiko eta unibertsitateek Nafarroak erakunde horrekin sinatutako hitzarmena ezagutuko dute; bestalde, “Berrikuntza ageriko etorkizuntzat” tailerra antolatu da, eta bertan, Otto Scharmerren Teoria U. azalduko da.
Horrela, programa gaur hasiko da 19:00etatik aurrera, Ingurumeneko Kazetaritza eta Komunikazio jardunaldi batekin San Pedro Monasterio Zaharrean (Errotazar kalea, z/g). Era berean, “CISC Zientzia hastapenak” ikastaroa hasiko da, haur eta lehen hezkuntzako irakasleei zuzendutakoa, osteguna arte, azaroak 19, Iruñeko CAPen izango dena.
Halaber, gaurtik aurrera epea zabalduko da Argazki Zientifikoko lehiaketarako lanak aurkezteko (informazioa 948 426 271 telefono-zenbakian) eta jatorrizko lanak bidaltzeko ondoko emailera: cfotoc@navarra.es; halaber “Esperientzia berriztatzaileak zientzien irakaskuntzan” Sarirako. Informazioa eta parte hartzea 948 426 271 telefono-zenbakian eta fizcuear@navarra.es emailean. Bi jardueretarako aurkezteko epea, Nafarroako Gobernuko Hezkuntza Sailak antolatutakoak, hurrengo ostiralean amaituko da, azaroaren 20an.

Aurten Asteetan zuzen edo zeharka parte hartzen duten erakundeak ondokoak dira: Ateneo Navarro, Iruñeko Udala, Cemitec, CEN, CENER, CIMA, Ciudad Agroalimentaria, CNTA, CRANA, CITI, CYGSA, Dédalo Fundazioa, Evena, Expopyme 09, FIDENA, Hacienda Queiles, IDAB, ILL, L´Urederra, Iruñea Eskualdeko Mankomunitatea, Mairagako Mankomunitatea, San Pedro Ingurumen hezkuntzako Museoa, Nilsa, Piedemonte bodegak, Iruñeko planetarioa, Montejurra Zerbitzuak, La Tafallesa, Tuterako UNED, Nafarroako Unibertsitatea eta Nafarroako Unibertsitate Publikoa.

